დანართი 2
ანტენატალური სერვისების მოცულობა/კომპეტენციები დონეების მიხედვით 
ანტენატალური მოვლის I დონე
ანტენატალური მოვლის I დონის დაწესებულება მართავს ქვემოთ ჩამოთვლილ დაბალი და მომატებული რისკის მქონე ორსულებს დამოუკიდებლად ან  II და/ან III დონის ანტენატალური სერვისის მიმწოდებელ კლინიკასთან კოორდინაციაში:
· ორსული ნებისმიერ ასაკში;
· ორსული ნებისმიერი სიმაღლის;
· ორსული 18.5 ≥ BMI ≤35;
· სოციალურად დაუცველი ორსული;
· თამბაქოს, ალკოჰოლის და ნარკოტიკის მომხმარებელი;
· ერთნაყოფიანი ორსულობა;
· დატვირთული სამეანო ანამნეზი:
· ნეონატალური სიკვდილობა;
· ერთი სპონტანური აბორტი (თუ არ არის გამოწვეული საშვილოსნოს ყელის უკმარისობით);
· ნაადრევი მშობიარობა 34 კვირის გესტაციამდე;
· გესტაციური ასაკისთვის დიდი ახალშობილი;
· მძიმე პრეეკლამფსია/ეკლამფსია/ HELLP სინდრომი;
· ახალშობილის წონა >4500გრ ან <2500 გრ;
· ნებისმიერი წინა ორსულობისას გადატანილი საკეისრო კვეთა, საშვილოსნოზე სხვა ქირურგიული ჩარევა;
· საშვილოსნოს ყელზე გადატანილი ქირურგიული ჩარევა;
· ანტენატალური ან მშობიარობის შემდგომი სისხლდენა.
გენიტალური ტრაქტის დიაგნოსტირებული ანომალია;
ექსტრაგენიტალური პათოლოგიები (მხოლოდ შესაბამისი სპეციალისტების კონსულტაციების უზრუნველყოფის შემთხვევაში):
· ქრონიკული ჰეპატიტი;
· გაურთულებელი თიაქარი;
· ცისტიტი;
· შარდ-კენჭოვანი დაავადება თირკმლის ქსოვილის დაზიანების გარეშე;
· ეპილეფსია კონტროლირებადი;
· რკინადეფიციტური ანემია (8-11გრ/დლ);
· გადატანილი ტუბულო-ინტერსტიციული ნეფრიტი: პიელიტი, პიელონეფრიტი, ინფექციური ინტერსტიციული ნეფრიტი (II ან III დონის დაწესებულებაში მკურნალობის და გამოჯანმრთელების შემდეგ შესაძლებელია ანტენატალური მეთვალყურეობის გაგრძელება I  დონეზე);
· ფარისებრი  ჯირკვლის ჰიპოფუნქცია;
· ბრონქული ასთმა (თუ არ არის ჰოსპიტალიზაციის საჭიროება);
· ყველა სხვა ქრონიკული მდგომარეობები, რომლებიც არ ახდენენ გავლენას ორსულობის მიმდინარეობაზე (ქრონიკული ქოლეცისტიტი, ეზოფაგიტი, გასტრიტი, დუოდენიტი, არაინფექციური ენტერიტები, კოლიტები და ა.შ);
· მწვავე რესპირატორული მდგომარეობა სუნთქვის უკმარისობის გარეშე;
· დადგენილი სეროპოზიტიური სტატუსი შემდეგ ინფექციურ დაავადებებთან მიმართებაში: ციტომეგალოვირუსი, ტოქსოპლაზმოზი, ჰერპესი,  ქლამიდია.

ანტენატალური მოვლის II დონე
ანტენატალური მოვლის II დონის დაწესებულება მართავს დაბალი და ყველა მაღალი რისკის მქონე ორსულს, რომელსაც არ ესაჭიროება მუდმივი ინტერდისციპლინარული გუნდის მეთვალყურეობა/ჰოსპიატლიზაცია და ნაყოფის მდგომარეობის ხანგრძლივი კომპლექსური მონიტორინგი/მკურნალობა (მდგომარეობები, რომელიც არ არის წარმოდგენილი დანართი 1-ის თავი III. ანტენატალური მოვლის III დონის ჩამონათვალში).
ანტენატალური მოვლის III დონე
ანტენატალური მოვლის III დონის დაწესებულება მართავს დაბალი და მაღალი რისკის ყველა ორსულს, რომელიც საჭიროებს ამბულატორიულ ან/და ჰოსპიტალურ მეთვალყურეობას. 
ქვემოთ მითითებული მდგომარეობები წარმოადგენს რეფერალის საფუძველს ანტენატალური მოვლის III  დონის დაწესებულებაში.
დატვირთული სამეანო ანამნეზი:
· რეზუს-კონფლიქტი (კრიტიკული ტიტრი 1:16 განზავებით და მეტი);
ექსტრაგენიტალური პათოლოგიები
გულსისხლძარღვთა სისტემა:
· პულმონური ჰიპერტენზია;
· გულის უკმარისობა;
· დეკომპენსირებული სარქვლოვანი (მიტრალურ, ტრიკუსპიდალური, აორტული) ნაკლოვანება/სტენოზი;
· სარქვლის პროტეზირების შემდგომი მდგომარეობა;
· გულის რიტმის მოშლა;
· სისხლძარღვების ანევრიზმა;
· გულის იშემიური დაავადება;
· კარდიომიოპათია.
აუტოიმუნური და სისტემური დაავადებები:
· შემაერთებელი ქსოვილის დაავადებები (წითელი მგლურა, სკლეროდერმია, დერმატომიოზიტი, რევმატოიდული ართრიტი, სისტემური ვასკულიტი, რეინოს დაავადება, თრომბოციტოპენიური პურპურა და სხვ).
ენდოკრინული სისტემის დაავადებები:
· თირკმელზედა ჯირკვლის უკმარისობა;
· თირკმელზედა ჯირკვლის ადენომა;
· ფეოქრომოციტომა;
· ჰიპოფიზის ადენომა;
· მეტაბოლური დარღვევები;
კუჭ-ნაწლავის ტრაქტის დაავადებები:
· ღვიძლის უკმარისობა;
ჰემატოლოგიური დაავადებები:
· ჰემოლიზური ანემიები;
· აპლაზიური ანემიები;
· კოაგულოპათია.
ნევროლოგიური დაავადებები:
· ცნს-ის დემიელინიზაციით მიმდინარე ავადმყოფობები (გაფანტული სკლეროზი)
· ნერვ-კუნთოვანი სინაფსისა და კუნთების ავადმყოფობები (მიასთენია, მიოპათია);
· პარალიზური სინდრომები;
· ეპილეფსია (რთულად კონტროლირებადი, ანტიეპილეფსიური მკურნალობისადმი რეზისტენტული);
თირკმლისა  და საშარდე სისტემის დაავადებები:
· ტრანსპლანტაციის შემდგომი მდგომარეობა;
· ვაზორენალური ჰიპერტენზია;
· ნებისმიერი ხარისხის თირკმლის უკმარისობა.
რესპირატორული სისტემის დაავადებები:
· მუკოვისციდოზი;
· ფილტვის უკმარისობა ნებისმიერი ხარისხის;
· ფილტვის ქრონიკული ობსტრუქციული დაავადება (ფქოდი).

